
Kailasavasamahima

కైలాసవాసమహిమా

కైలాసాచలవార్తాపి  న శక్యా గమనఙ్కథమ్ ।
సురా విష్ణ్వాదయః  పూర్వే బ్రహ్మాపి  భగవద్గణాః  ॥ ౧౯॥
మునయస్తపతేఽద్యాపి కైలాసనగవీక్షణే  ।
కైలాసగమనే  లిప్సాన్ధృత్వా  తే సురసత్తమాః ॥ ౨౦॥
శివప్రసాదసిధ్యర్థం   తప్యన్తే పరమన్తపః ।
కేచిత్పఞ్చాగ్నినిరతాస్సమీరణసుపారణాః ॥ ౨౧॥
వృన్తశ్లథఛదాశాశ్చ  కేచిద్వారిషు సంస్థితాః  ।
కటధూమశిఖాపానాః కేచిచ్చైవోర్ధ్వబాహవః   ॥ ౨౨॥
భస్మఛన్నాభస్మసంస్థాః  కేచిచ్ఛ్రీరుద్రజాపకాః  ।
భస్మాఙ్కాబిల్వమూలేషుకేచిత్పఞ్చాక్షరాదరాః ॥ ౨౩॥
రుద్రాక్షవరకోటీరాశ్శివనామపరాయణాః  ।
కేచిల్లిఙ్గార్చనపరాస్త్రికాలం    బిల్వపల్లవైః   ॥ ౨౪॥
ఏవం తపోభిరత్యుగ్రైస్తప్యన్తి    మునయస్సురాః ।
సదాశివప్రసాదో  హి తేషామ్భావి మునీశ్వరాః ॥ ౨౫॥
సర్వలోకేషుగన్తారస్సర్వధర్మపరాయణాః ।
పునరావృత్తినస్సర్వే న కైలాసగతా  మునే ॥ ౨౬॥
యతయోఽపి నివర్తన్తే  జ్ఞాననిర్ధూతకల్మషాః   ।
శివప్రసాదలభ్యోఽయఙ్కైలాసో   హ్యతిదుర్లభః  ॥ ౨౭॥
మేరుశ‍ృఙ్గగకైలాసశిఖరేవరశామ్భవాః   ।
పూజయా శ్రద్ధయా   శమ్భోరీశానస్య పదఙ్గతాః  ॥ ౨౮॥
సుఖినస్సమ్ప్రమోదన్తే స్వర్గకోటిగుణాధికే  ।
మహాకైలాసగమనమస్మాకఙ్కిం  పునర్నృణామ్ ॥ ౨౯॥

శివప్రసాదహీనానాం  తత్కథాశ్రవణం  న హి ।
అనేకకోటికల్పోత్థతపసా  ప్రాప్య  ఏవ సః ॥ ౩౦॥
మేరుమన్దరసఙ్కాశరత్నస్వర్ణాదిదానతః   ।
సత్రాతిరాత్రకలనైర్వేదాధ్యయనకోటిభిః    ॥ ౩౧॥
గవాఙ్కోటిప్రదానైర్వా   విద్యయా తపసాపి వా ।
ఇష్టాపూర్తాదిధర్మైంర్వా   కైలాసప్రాప్తిరేవ    న ॥ ౩౨॥
శివప్రసాదాల్లభ్యోఽయం   ప్రసాదో  దుర్లభో  నృణామ్ ।
దేవ్యా మయా గణేశేన నన్ద్యాద్యైర్గణపైరపి     ॥ ౩౩॥
కైలాసబాహ్యప్రాకారే   తపసాయాచితా స్థితిః  ।
అనేకయుగసన్తప్తతపసా  తోషితశ్శివః ॥ ౩౪॥
శివప్రసాదేన  వయం తద్బ్రాహ్యశిఖరాశ్రయాః  ।
గణ్యన్తే సికతా భూమౌ గణ్యన్తే దివి తారకాః ॥ ౩౫॥
కైలాసాపారశ ‍ృఙ్గస్థలిఙ్గానాఙ్గణనా     న హి ।
తత్రాపి  కోటిలిఙ్గానాముత్తమానాం  శ్రుతా  మయా ॥ ౩౬॥
తతోస్పి లక్షలిఙ్గానాం  తతోఽయుతసహస్రకమ్  ।
ఉత్తమానాఞ్చ దేవ్యై  తద్గదతా  శ్రీశివేన  హి ॥ ౩౭॥
గణనా గణ్యతే కేన కల్పకోటిశతైరపి  ।
అనిర్వచనమాయస్య మాయినశ్శ్రీత్రిశూలినః  ॥ ౩౮॥
కో వేద మహిమానం తు తత్ర తన్మౌలిలిఙ్గగమ్  ।
స వేద వేదనిశ్వాసస్సర్వజ్ఞశ్శశిశేఖరః  ॥ ౩౯॥
శివసన్నిధిరేవ సన్నిధిస్స్యాద్విబుధాధీశపదాబ్జరత్నవారిధిః  ।
జనినాశప్రభవాపరాధసన్ధిః   ప్లుతిజాపారవిశేషతోషగాధిః  ॥ ౪౦॥
నిధిరేవాఖిలసమ్పదాం యుగాధిర్భవభక్తామలచేతదారితాఖిలాధిః ॥
ఏవఙ్కైలాసశైలామలశిఖరవరైర్మౌలికుమ్భైకజాలైః    
తత్రాపారశివాలయస్థితమహాలిఙ్గౌఘలిఙ్గాశ్రయైః       ।
ఈశాపారమనోవిలాసజనితైర్దృష్ట్వా    మహేశస్స్వయం
బాలార్ధాకృతిరిన్దుమౌలిరనలాలఙ్కారభాలాక్షకః   ॥ ౪౧॥

కాలారిః కలధౌతశైలశిఖరం  లిఙ్గాలిపూర్ణఙ్కరోత్   ॥ ౪౨॥
॥ ఇతి శివరహస్యాన్తర్గతే  మాహేశ్వరాఖ్యే కైలాసవాసమహిమా  ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౩౭ -

కైలాసవాసమహిమా  । ౧౯-౪౨॥

- .. shrIshivarahasyam . mAheshvarAkhyaH prathamAMshaH . adhyAyaH 37 -

kailAsavAsamahimA . 19-42..

Notes:

Skanda స్కన్ద describes about the merits of residing in the premises of Mount Kailāsa

కైలాస  శైల , andmentions about the aspirantions of sādhaka-sసాధకాః to be able to conduct

their respective sādhanā-sసాధనా at or at least near to or around Kailāsa కైలాస .
Śivarahasyam Aṃśaḥ-1 (Māheśvarākhya) శివరహస్యమ్ అంశః-౧ (మాహేశ్వరాఖ్య) has

several descriptions about Mount Kailāsa కైలాస  శైల  and Śiva శివ. Selected verses from

some of the chapters are presented here.

